
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса вӧр-ва озырлун да гӧгӧртас видзан 
министерство йылысь
Коми Республикаса Веськӧдлан котыр шуис: 
1. Вынсьӧдны Коми Республикаса вӧр-ва озырлун да гӧгӧртас видзан министерство йылысь положение 1 №-а содтӧд серти.
2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс 2 №-а содтӧд серти.
3. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар 
2017 вося моз тӧлысь 24 лун 
452 №
ВЫНСЬӦДӦМА
Коми Республикаса Веськӧдлан котырлӧн 
2017 во моз тӧлысь 24 лунся 452 №-а шуӧмӧн
(1 №-а содтӧд)
Коми Республикаса вӧр-ва озырлун да гӧгӧртас видзан министерство йылысь
ПОЛОЖЕНИЕ
І. Панас
1. Коми Республикаса вӧр-ва озырлун да гӧгӧртас видзан министерство (Коми Республикаса вӧр-ва министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді лӧсьӧдӧ да збыльмӧдӧ канму политика, ладмӧдӧ нормативнӧй инӧда удж Коми Республика мутасын мупытшса озырлун, ва объектъяс да ресурсъяс, звер-пӧтка да налысь олан гӧгӧртас, вӧр йитӧдъяс туялан, рӧдмӧдан, наӧн вӧдитчан да найӧс видзан юкӧнын, Министерстволӧн компетенцияяс серти канму услугаяс сетан уджъяс, а сідзжӧ Коми Республика мутасын экология боксянь дінмусянь канму дӧзьӧр, д мутасын федеральнӧй канму вӧр дӧзьӧр (вӧр видзӧм), вӧръяс пӧжарысь видзан федеральнӧй канму дӧзьӧр нуӧдӧм вылӧ уполномочитӧм Коми Республикаса олӧмӧ пӧртысь власьт органӧн, а сідзжӧ Коми Республикаса олӧмӧ пӧртысь власьт уполномочитӧм органӧн, коді тайӧ сфераясын (юкӧнъясын) координируйтӧ Коми Республикаса олӧмӧ пӧртысь власьт мукӧд органлысь уджсӧ.
2. Аслас уджын Министерство подуласьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт, а сідзжӧ тайӧ Положение вылӧ.
3. Ассьыс уджсӧ Министерство збыльмӧдӧ веськыда, а сідзжӧ аслас мутас органъяс да ведомствоувса организацияяс пыр федеральнӧй канму власьт органъяскӧд, Коми Республикаса канму мукӧд органкӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн сылӧн компетенцияӧ пырысь юалӧмъяс серти.
Министерстволӧн эм мутас органъяс – каръясса (районъясса) гӧгӧртас видзан комитетъяс, кодъяс оз лоны юридическӧй кывкутысьясӧн, кодъяс Коми Республикаса каръясын да районъясын пӧртӧны олӧмӧ (сетӧны) Министерстволӧн компетенцияӧ пырысь канму удж (канму услугаяс), Положениеын индӧм содтӧд серти.
4. Министерство да сылысь мутас органъяс видзӧм вылӧ рӧскодсӧ могмӧдӧны сьӧмӧн Коми Республикаса республиканскӧй сьӧмкудйысь сьӧм тшӧт весьтӧ, а сідзжӧ федеральнӧй сьӧмкудйысь субсидияяс да субвенцияяс тшӧт весьтӧ.
5. Министерство лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъяс вылын аслас нима печать, урчитӧм образеца мукӧд печать, штампъяс да бланокъяс, Россия Федерацияса оланпастэчас серти восьтӧм тшӧтъяс.
6. Министерство пӧртӧ олӧмӧ Коми Республикаса канму учреждениеяс серти учредитысьлысь могъяссӧ да уджмогъяссӧ, кутшӧмъясӧс урчитіс Коми Республикаса Веськӧдлан котыр (водзӧ – канму учреждениеяс). 
7. Министерство лоӧ  Коми Республикаса промышленносьт, вӧр-ва озырлун, энергетика да транспорт министерстволысь инӧд босьтысьӧн  Министерстволы сетӧм могъяс збыльмӧдӧм серти.
8. Министерстволӧн меститчанін (юридическӧй инпас): Сыктывкар, Интернациональнӧй ул., 108а к.
ІІ. Министерстволӧн шӧр могъяс
9. Министерстволӧн уджын шӧр могъясӧн лоӧны:
1) урчитӧм пӧрадокын вӧр-ва объектъяс да ресурсъяс туялан, рӧдмӧдан, наӧн вӧдитчан да найӧс видзан, гӧгӧртас видзан юкӧнын, шыбласъясӧн вӧдитчан юкӧнын канму политикалысь медшӧр туйвизьяс лӧсьӧдӧм да збыльмӧдӧм;
2) Коми Республика мутасын вӧр-ваӧн вӧдитчан да гӧгӧртас видзан юкӧнын оланпастэчасӧн урчитӧм компетенция серти канму веськӧдлӧм;
3) экономика отрасльяслысь да олысьяслысь вӧр-ва ресурсъясын ладмӧдӧм коланлунсӧ комплекснӧя да тӧлкӧн могмӧдӧм да Коми Республика мутасын гӧгӧртас сӧстӧма видзӧм;
4) вӧр-ва ресурсъясӧн бур ногӧн вӧдитчӧмлы условиеяс лӧсьӧдӧм;
5) вӧр-ва ресурсъяс рӧдмӧдӧмсӧ (выльысь лӧсьӧдӧмсӧ) могмӧдӧм;
6) ывлавыв ускӧттьӧысь да мортӧн лёк вӧчӧмысь вӧр-ва дорйӧм да морт олӧмлы безопасносьт могмӧдӧм.
7) Коми Республика мутасын вӧръясӧн зумыда веськӧдлӧм, вӧръяслысь биологическӧй унасикаслунсӧ видзӧм, налысь вынйӧрсӧ кыпӧдӧм;
8) вӧръяслысь гӧгӧртас артмӧдан, ва видзан, доръян, санитарно-гигиеническӧй, дзоньвидзалун бурмӧдан да мукӧд буртор сетан тӧдчанлун  видзӧм, медым могмӧдны быд мортлысь сӧстӧм гӧгӧртас вылӧ инӧдсӧ;
9) вӧръясӧн вӧдитчӧм налысь экология боксянь паськыд тӧдчанлунсӧ тӧд вылӧ босьтӧмӧн, а сідзжӧ найӧс быдтан кадколастсӧ да вӧръяслысь мукӧд торъяланлунсӧ тӧд вылӧ босьтӧмӧн;
10) вӧръясын да вӧр-ва озырлунын йӧзлысь коланлунсӧ могмӧдӧм вылӧ вӧръясӧн уна мог вылӧ, бур ногӧн, дугдывтӧм, бырӧдтӧг вӧдитчӧмсӧ могмӧдӧм;
11) вӧръяс рӧдмӧдӧм, найӧс бурмӧдӧм, а сідзжӧ вӧръяслысь колана пӧльза сетӧмсӧ кыпӧдӧм;
12) вӧръяс видзӧм да дорйӧм;
13) вӧръясӧн сэтшӧм ногӧн вӧдитчӧм, медым сійӧ эз вай лёктор гӧгӧртаслы да мортлӧн дзоньвидзалунлы;
ІІІ. Канму удж
9. Тайӧ Положениелӧн ІІ юкӧдын индӧм шӧр могъяс збыльмӧдӧм вылӧ Министерство олӧмӧ пӧртӧ татшӧм канму удж.
10.1. Нуӧдӧ экология боксянь канму дӧзьӧр, кытчӧ пырӧ:
1) меставывса тӧдчанлуна му пытшкӧс участокъяс геология боксянь туялӧм, наӧн бур нога вӧдитчӧм да найӧс видзӧм бӧрся дінмусянь канму дӧзьӧр;

2) ва объектъясӧн вӧдитчан да найӧс видзан юкӧнын, федеральнӧй канму дӧзьӧр улӧ пырысь ва объектъяс кындзи, а сідзжӧ ваӧн вӧдитчан да гидроэнергетическӧй объектъяс видзан гӧгӧрын, кутшӧмъяс меститчӧны ва объектъяс вылын да кутшӧмъяс веськалӧны наӧн вӧдитчӧм да найӧс видзӧм бӧрся дінмуса канму дӧзьӧр улӧ, берегпӧлӧнса участокъясӧн (сы лыдын гидроэнергетическӧй объектъясбердса участокъясӧ) вӧдитчан торъя условиеясӧ кутчысьӧм бӧрся дінмусянь канму дӧзьӧр;
3) овмӧс да мукӧд удж нуӧдігӧн  экология боксянь дінмусянь канму дӧзьӧр, федеральнӧй экология боксянь дінмусянь канму дӧзьӧр улӧ пырысь объектъяскӧд уджысь кындзи;
4) экология боксянь дінмусянь канму дӧзьӧр улӧ пырысь овмӧс да мукӧд удж нуӧдан объектъяс вылын атмосфера сынӧд видзан юкӧнын дінмусянь канму дӧзьӧр;
5)  дінму тӧдчанлуна торйӧн ёна видзан вӧр-ва мутасъяс видзан да наӧн вӧдитчан юкӧнын дінмусянь канму дӧзьӧр;
6)  вӧр-валысь бурдӧдан озырлун, дзоньвидзалун бурмӧдан местаяс да курортъяс санитарнӧя (горно-санитарнӧя) видзӧмсӧ могмӧдан юкӧнын дінмусянь канму дӧзьӧр;
7) ва нуӧдан централизуйтӧм сиситема пыр ортсӧ ва лэдзӧм бӧрся экология боксянь дінмусянь канму дӧзьӧр;
8)  Коми Республика мутасын звер-пӧтка объектъяс да налысь олан гӧгӧртас видзан да наӧн вӧдитчан юкӧнын федеральнӧй канму дӧзьӧр, федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс да налӧн олан гӧгӧртас кындзи;
9) Коми Республика мутасын федеральнӧй канму кыйсян-вӧралан дӧзьӧр, федеральнӧй тӧдчанлуна торйӧн ёна видзан вӧр-ва мутасъяс кындзи;
10) Россия Федерациялысь сетӧм уджмогъяс серти федеральнӧй канму вӧр дӧзьӧр (вӧр видзӧм).
10.2.  Нуӧдӧ Россия Федерациялысь сетӧм уджмогъяс серти пӧжарысь видзан федеральнӧй канму дӧзьӧр.
10.3. Сувтӧдӧ канму учёт вылӧ объектъяс, кодъяс лёк боксянь тӧдчӧны гӧгӧртас вылӧ да кӧні колӧ нуӧдны экология боксянь дінмусянь канму дӧзьӧр;
10.4. Нуӧдӧ экология боксянь дінмусянь канму дӧзьӧр улӧ пырысь овмӧс да (либӧ) мукӧд удж нуӧдан объектъяс вылын шыбласъясӧн вӧдитчан юкӧнын канму дӧзьӧр.
10.5. Пӧртӧ олӧмӧ канму контроль серти уджъяс:
1) капканъясӧн да кыйсигӧн мукӧдторйӧн вӧдитчӧм бӧрся видзӧдӧм (федеральнӧй тӧдчанлуна торйӧн ёна видзан вӧр-ва мутасъясын олысь звер-пӧтка объектъяс бӧрся канму контрольысь кындзи);
2) кыйсян-вӧралан прӧдукцияӧн вӧдитчӧм бӧрся видзӧдӧм;
3) экология боксянь дінмусянь канму дӧзьӧр улӧ пырысь объектъясын овмӧс да мукӧд удж нуӧдігӧн экологическӧй экспертиза йылысь оланпастэчасӧ кутчысьӧм бӧрся видзӧдӧм.
10.6. Му пытшкӧсӧн вӧдитчан юкӧнын:
1) вынсьӧдӧ (урчитӧ):
а) му пытшкӧс серти канму фондӧн веськӧдлан федеральнӧй органкӧд либӧ сылӧн мутас органъяскӧд сёрнитчӧмӧн меставывса тӧдчанлуна му пытшкӧс участок лыддьӧгъяс;
б)  меставывса тӧдчанлуна му пытшкӧс участокъяс вӧдитчӧмӧ сетан пӧрадок;
в) меставывса тӧдчанлуна му пытшкӧс участокъясӧн вӧдитчан пӧрадок;
г) му пытшкӧсӧн вӧдитчысьясӧн, кодъяс тӧдмалӧны да перйӧны мупытшса озырлун либӧ ӧтлаалӧм лицензия серти геология боксянь туялӧны, тӧдмалӧны да перйӧны мупытшса озырлун, налы сетӧм горнӧй отводъяс да (либӧ) геологическӧй отводъяс мудоръясын, асланыс уджалан да технологическӧй могъяс вылӧ вынсьӧдӧм техническӧй бала подув вылын паськыда тӧдса мупытшса озырлун перъян пӧрадок;
д) му участок киын кутысьясӧн, муӧн вӧдитысьясӧн, му киын кутысьясӧн, му участок кӧртымалысьясӧн тайӧ му участокъяс мудоръясын грымӧб вӧчан уджъяс нуӧдтӧг асланыс могъяс вылӧ паськыда тӧдса мупытшса озырлунӧн, кутшӧм эм му участок мудоръясын да кутшӧмъяс оз лыддьысьны канму баланс вылын, муувса ваӧн вӧдитчан, кутшӧмӧс перъян ыдждаыслы колӧ лоны суткинас 100 кубическӧй метрысь абу унджык, ва нуан горизонтъясысь, кутшӧмъяс оз лоны ваӧн могмӧдан ӧтувъя источникъясӧн да кутшӧмъяс меститчӧмаӧсь ваӧн могмӧдан ӧтувъя источникъясӧн лоысь ва нуан горизонтъяс весьтын, а сідзжӧ вит метр джудждаӧдз муувса сооружениеяс стрӧитан пӧрадок;
е) паськыда тӧдса мупытшса озырлун куйлӧдъяс перйӧм вылӧ горнӧй отводъяс сетан пӧрадок;

ж) паськыда тӧдса мупытшса озырлун перйигӧн воштӧмъяслысь му пытшкӧсӧн вӧдитчысьясӧн вынсьӧдӧм нормативъяс сӧгласуйтан пӧрадок, кутшӧмъяс технология боксянь йитчӧмаӧсь куйлӧд перъян схемакӧд да технологиякӧд, кутшӧмъяслӧн мындаыс вевтыртӧ нормативъяс, мый вынсьӧдӧма проектнӧй документацияын;
2) примитӧ Россия Федерацияса оланпастэчас да Коми Республикаса оланпастэчас серти помшуӧмъяс:
 а) паськыда тӧдса мупытшса озырлун корсьӧм да перйӧм вылӧ либӧ паськыда тӧдса мупытшса озырлун геология боксянь туялӧм, тӧдмалӧм да перйӧм вылӧ Коми Республикаса олӧмӧ пӧртысь власьт уполномочитӧм органӧн вынсьӧдӧм меставывса тӧдчанлуна му пытшкӧс участокъяс лыддьӧгӧ пыртӧм меставывса тӧдчанлуна му пытшкӧс участокӧн вӧдитчан инӧд аукционлӧн кывкӧртӧдъяс серти сетӧм йылысь;
б) меставывса да дінму тӧдчанлуна мупытшса сооружениеяс, кутшӧмъяс оз йитчыны мупытшса озырлун перйӧмкӧд, стрӧитӧм да уджӧдӧм могысь меставывса тӧдчанлуна му пытшкӧс участокӧн вӧдитчан инӧд сетӧм йылысь;
в) паськыда тӧдса мупытшса озырлун куйлӧда да Коми Республикаса олӧмӧ пӧртысь власьт уполномочитӧм органӧн вынсьӧдӧм меставывса тӧдчанлуна му пытшкӧс участок лыддьӧгӧ пыртӧм меставывса тӧдчанлуна му пытшкӧс участокӧн вӧдитчан инӧд сетӧм йылысь сы могысь, медым тӧдмавны да перйыны восьтӧм куйлӧдын паськыда тӧдса мупытшса озырлун куйлӧдсӧ, татшӧм му пытшкӧс участоксӧ паськыда тӧдса мупытшса озырлун куйлӧдъяс корсьӧм да донъялӧм могысь геология боксянь туялан уджъяс нуӧдысь му пытшкӧсӧн вӧдитчысьӧн сійӧс восьтӧмсӧ урчитігӧн, канму контракт серти индӧм уджъяс нуӧдӧм кындзи;
г) меставывса тӧдчанлуна му пытшкӧс участок вылын, мыйӧн вӧдитчан инӧдсӧ кадысь водз дугӧдӧма, юридическӧй кывкутысьӧн (операторӧн) удж нуӧдӧм могысь меставывса тӧдчанлуна му пытшкӧс участокӧн недыр кад кежлӧ (ӧти воӧдз кад кежлӧ) вӧдитчан инӧд сетӧм йылысь;
д)  Коми Республикаса олӧмӧ пӧртысь власьт уполномочитӧм органӧн вынсьӧдӧм меставывса тӧдчанлуна му пытшкӧс участок лыддьӧгӧ пыртӧм меставывса тӧдчанлуна му пытшкӧс участокӧн паськыда тӧдса мупытшса озырлун куйлӧдъяс корсьӧм да донъялӧм могысь сійӧс геология боксянь туялӧм вылӧ вӧдитчан инӧд сетӧм йылысь;
е) му пытшкӧс серти канму фондӧн веськӧдлан федеральнӧй органкӧд либӧ сылӧн мутас органкӧд сёрнитчӧмӧн доніз, палеонтологическӧй да мукӧд геологическӧй коллекцияса материал чукӧртӧм йылысь;
ж) меставывса тӧдчанлуна му пытшкӧс участокъясӧн вӧдитчан инӧд вылӧ аукционъяс нуӧдӧм йылысь, аукционнӧй комиссияясӧ пырысьяс да налӧн уджалан пӧрадок йылысь, татшӧм аукционъяссӧ меставывса тӧдчанлуна быд му пытшкӧс участок либӧ му пытшкӧс участок чукӧр серти нуӧдан пӧрадок да условиеяс йылысь;
з) муувса ва корсьӧм да донъялӧм могысь геология боксянь туялӧм вылӧ, муувса ва перйӧм вылӧ либӧ муувса ва корсьӧм да донъялӧм да найӧс перйӧм могысь геология боксянь туялӧм вылӧ меставывса тӧдчанлуна мупытшса участокӧн вӧдитчан инӧд сетӧм йылысь;
3)  котыртӧ да нуӧдӧ геологическӧй юӧр серти Коми Республикаса фондъяс, урчитӧ му пытшкӧс йылысь геологическӧй юӧрӧн, мыйӧн вӧдитчӧ Коми Республика, вӧдитчан пӧрадок да условиеяс, лӧсьӧдӧ да нуӧдӧ паськыда тӧдса мупытшса озырлун куйлӧдъяс да мыччысьӧмъяслысь видзас да кадастр серти мутас балансъяс да мупытшса сооружениеяс стрӧитӧм вылӧ вӧдитчан му пытшкӧс участокъяслысь учёт, кутшӧмъяс оз йитчыны мупытшса озырлун перйӧмкӧд;
4) участвуйтӧ тӧдмалӧм мупытшса озырлун видзасъяс йылысь да мукӧд му пытшкӧс свойствояс йылысь, кутшӧмъяс петкӧдлӧны налысь донсӧ либӧ лёктор вӧчны верманлунсӧ, юӧр серти канму экспертизаын;
5) Россия Федерациякӧд ӧтвылысь вӧдитчӧ Коми Республика мутасын му пытшкӧслӧн ӧтувъя канму фондӧн, Россия Федерациякӧд ӧтвылысь лӧсьӧдӧ паськыда тӧдса мупытшса озырлунӧ пыртӧм мупытшса озырлунлысь дінму лыддьӧгъяс да сетӧ инӧд вӧдитчыны меставывса тӧдчанлуна му пытшкӧс участокъясӧн;
6) пӧртӧ олӧмӧ этша лыда войтырлысь видзӧдласъяс, му пытшкӧсӧн вӧдитчысьяслысь инӧдъяс да гражданалысь видзӧдласъяс дорйӧм, му пытшкӧсӧн вӧдитчӧмкӧд йитчӧм вензьӧмъяс разьӧм серти уджъяс;
7) му пытшкӧсӧн вӧдитчан юкӧнын Россия Федерацияса оланпастэчасӧн урчитӧм случайясын да пӧрадокын дугӧдӧ меставывса тӧдчанлуна му пытшкӧс участокъясӧн вӧдитчӧмсӧ;
8) могмӧдӧ меставывса тӧдчанлуна му пытшкӧс участокъясӧн вӧдитчӧмсӧ лицензируйтан канму системалысь уджсӧ;
9) дасьтӧ меставывса тӧдчанлуна му пытшкӧс участокъясӧн вӧдитчан условиеяс;
10) сетӧ му пытшкӧс серти канму фондӧн веськӧдлан федеральнӧй органӧ либӧ сылӧн мутас органъясӧ му пытшкӧс участокъясӧн вӧдитчӧмсӧ лицензируйтан уджтас лӧсьӧдӧм йылысь, му пытшкӧс участокъясӧн вӧдитчан инӧд вылӧ конкурсъяс либӧ аукционъяс нуӧдан условиеяс да му пытшкӧс участокъясӧн вӧдитчӧм вылӧ лицензияяслӧн условиеяс йылысь вӧзйӧмъяс;
11) котыртӧ оланпастэчасӧн урчитӧм пӧрадокын паськыда тӧдса мупытшса озырлун куйлӧд збыль восьтӧмсӧ эскӧдӧм серти комиссия;
12) вӧчӧ рӧштшӧт лёктор ыдждалысь, кутшӧмӧс вӧчӧма мупытшса озырлун йылысь Россия Федерацияса оланпастэчас торкӧм вӧсна меставывса тӧдчанлуна мупытшса озырлун участокъяслы;
13) урчитӧ меставывса тӧдчанлуна му пытшкӧс участокъясӧн вӧдитчӧмысь пыр ӧткодя мынтысян ставкалысь стӧч ыджда.
10.7. Ва йитӧдъяс юкӧнын:
1) пӧртӧ олӧмӧ федеральнӧй киын кутан да Коми Республика мутасын меститчӧм ва объектъяс либӧ налысь юкӧнъяс видзан мераяс, Россия Федерацияса ва оланпастэчасӧн урчитӧм случайяс кындзи;
2) пӧртӧ олӧмӧ федеральнӧй киын кутан да Коми Республика мутасын ставнас меститчӧм ва объектъяс серти ваӧн лёктор вӧчӧмысь видзчысян да сыысь колясъяс бырӧдан мераяс, Россия Федерацияса ва оланпастэчасӧн урчитӧм случайяс кындзи, а сідзжӧ Коми Республикаса канму киын кутан ва объектъяс серти;
3) резервируйтӧ Россия Федерацияса Веськӧдлан котырӧн урчитӧм пӧрадокын юан ваӧн да овмӧс да бытӧвӧй могъяс вылӧ ваӧн могмӧдан источникъяс;
4) дасьтӧ документъяс да ыстӧ бассейнӧвӧй сӧветъяслӧн уджын участвуйтӧм могысь представительясӧс;
5) пӧртӧ олӧмӧ Коми Республикаса эмбурӧ пырысь ва объектъяс видзан мераяс;
6) участвуйтӧ Россия Федерацияса Веськӧдлан котырӧн урчитӧм пӧрадокын Коми Республика мутасын ва объектъясӧн комплекснӧя вӧдитчан да найӧс видзан схемаяс лӧсьӧдӧмын;
7) вынсьӧдӧ ва объектъясӧн вӧдитчан да найӧс видзан юкӧнын дінмусянь канму дӧзьӧр улӧ пырысь объект лыддьӧг.
10.8. Гӧгӧртас видзан юкӧнын:
1) участвуйтӧ Россия Федерацияса нормативнӧй инӧда актъясӧн урчитӧм пӧрадокын экологическӧй канму мониторинг (гӧгӧртаслысь канму мониторинг) нуӧдӧмын Коми Республика мутасын гӧгӧртас бӧрся видзӧдан мутас тэчасъяслысь уджсӧ лӧсьӧдан да могмӧдан инӧдӧн;
2) урчитӧ гӧгӧртаслысь качество нормативъяс, кӧні лӧсялана корӧмъясыс да нормаясыс абу улынджыкӧсь федеральнӧй тшупӧдын урчитӧм корӧмъясысь да нормаясысь;
3) нуӧдӧ Коми Республикаса гӧрд небӧг да вынсьӧдӧ сійӧс нуӧдан пӧрадок;
4) прӧверитӧ организацияяссӧ сы серти, дасьӧсь-ӧ найӧ мусир да мусирысь вӧчӧмторъяс киссьӧмкӧд йитӧдын лоны вермана аварияяслысь колясъяс бырӧдӧм кежлӧ;
5) вынсьӧдӧ гражданаӧс доръян, вӧр-ва да техногеннӧй сяма неминучаысь олысьясӧс да мутасъяс видзан юкӧнын уполномочитӧм Россия Федерацияса канму власьт органӧн урчитӧм пӧрадокын Коми Республика мутасын мусир да мусирысь вӧчӧмторъяс киссьӧмысь ӧлӧдан да сійӧс бырӧдан план. 
6) урчитӧм пӧрадокын индӧ Коми Республикаса олан пунктъяслӧн канализация системаӧ ортсӧ мунан ва да няйтчӧдысь веществояс лэдзӧмысь мынтӧм босьтан пӧрадок.
10.9. Производствоын да олӧмын вӧдитчан шыбласъясӧн вӧдитчан юкӧнын:
1) лӧсьӧдӧ шыбласъяс артмӧдан нормативъяс да найӧс меститан лимитъяс лӧсьӧдан да вынсьӧдан пӧрадок юридическӧй кывкутысьяслӧн да асшӧр уджалысьяслӧн овмӧс удж да (либӧ) мӧд сикас удж серти (ичӧт да шӧр предпринимательство субъектъяс кындзи), кор шыбласъясыс артмӧны дінмуын экология боксянь канму дӧзьӧр нуӧдан объектъясын;
2) нуӧдӧ шыбласъяслысь дінму кадастр, кытчӧ пырӧны юӧръяс, кутшӧмъясӧс сетӧны Коми Республикаын меставывса асвеськӧдлан органъяс, а сідзжӧ юридическӧй кывкутысьяс, кодъяс нуӧдӧны шыбласъяс серти удж; 
3) примитӧ шыбласъяс артмӧдӧм, бырӧдӧм, сыысь лёкторсӧ бырӧдӧм, шыбласъяс меститӧм йылысь отчётносьт, мый юӧртан пӧрадокын сетӧны ичӧт да шӧр предпринимательство субъектъяс, кор шыбласыс артмӧ овмӧс да мукӧд сикас удж нуӧдігӧн объектъяс вылын, кӧні нуӧдсьӧ дінмуын экология боксянь канму дӧзьӧр, да урчитӧ сійӧс сетан да сы  бӧрся видзӧдан пӧрадок; 
4)  вынсьӧдӧ  методическӧй индӧдъяс шыбласъяс артмӧдан норматив балаяс да найӧс меститӧм вылӧ лимитъяс артмӧдӧм серти асшӧр уджалысьяслӧн, юридическӧй кывкутысьяслӧн овмӧс да мукӧд сикас удж нуӧдӧм серти (ичӧт да шӧр предпринимательство субъектъяс кындзи), кор шыбласъяс артмӧны объектъяс вылын, кӧні нуӧдӧны дінмуын экология боксянь канму дӧзьӧр;
5) участвуйтӧ шыбласъясӧн вӧдитчан юкӧнын юӧръясӧн тӧдмасян позянлун котыртӧмын; 
6) урчитӧ шыбласъяслысь дінму кадастр нуӧдан пӧрадок;
7) лӧсьӧдӧ шыбласъясӧн, сы лыдын чорыд коммунальнӧй шыбласъясӧн, вӧдитчан мутас схема.
10.10. Атмосфера сынӧд видзан юкӧнын:
1) лӧсьӧдӧ да сетӧ Коми Республикаса Веськӧдлан котырлы атмосфера сынӧдӧ лёк (няйтчӧдысь) веществояс шыблалӧм чинтӧм могысь олан пунктъясын, шойччан да туризм местаясын, дінму тӧдчанлуна торйӧн ёна видзан вӧр-ва мутасъясын транспорт средствоясӧн ветлӧм вылӧ дзескӧдӧмъяс пыртӧм серти вӧзйӧмъяс;
2) урчитӧ атмосфера сынӧдӧ медпозяна шыбласъясӧдз тшупӧдъясӧн воӧдчан кадколастъяс атмосфера сынӧд видзан юкӧнын оланпастэчасӧн урчитӧм пӧрадокын;
3) котыртӧ лёк метеорологическӧй условиеяс дырйи каръясын да мукӧд овмӧдчӧминын атмосфера сынӧдӧ лёк (няйтчӧдысь) веществояслысь шыблалӧм ладмӧдан удж, урчитӧ атмосфера сынӧд видзан юкӧнын оланпастэчас серти индӧм уджъяс нуӧдан пӧрадок;
4) урчитӧ Коми Республика мутасын атмосфера сынӧдӧ лёк (няйтчӧдысь) веществояслысь шыбласъяс ыдждалысь либӧ массалысь торъя мога петкӧдласъяссӧ да найӧс чинтан кадколастъяссӧ. 
10.11. Дінму тӧдчанлуна торйӧн ёна видзан вӧр-ва мутасъяс лӧсьӧдан да уджӧдан юкӧнын:
1) лӧсьӧдӧ да сетӧ Коми Республикаса Веськӧдлан котырлы дінму тӧдчанлуна торйӧн ёна видзан вӧр-ва мутасъяс котыртӧм да уджӧдӧм йылысь вӧзйӧмъяс юридическӧй кывкутысьяслысь да гражданалысь дінму тӧдчанлуна торйӧн ёна видзан вӧр-ва мутасъяс котыртӧм да уджӧдӧм йылысь вӧзйӧмъяс тӧд вылын кутӧмӧн;
2) нуӧдӧ дінму да меставывса тӧдчанлуна торйӧн ёна видзан вӧр-ва мутасъяслысь канму кадастр торйӧн ёна видзан вӧр-ва мутасъяс йылысь Россия Федерацияса оланпастэчасӧн урчитӧм пӧрадокын.
10.12. Му йитӧдъяс юкӧнын:
1) сӧгласуйтӧ урчитӧм пӧрадокын лёкмӧм муяс рекультивируйтан балаяс;
2) вынсьӧдӧ мусин лёкмӧмкӧд йитчӧм овмӧспытшса уджъяс нуӧдӧм вылӧ разрешениеяс сетан пӧрадок.
10.13. Экологическӧй экспертиза нуӧдан юкӧнын:
1) босьтӧ да анализируйтӧ лӧсялана органъяссянь экологическӧй экспертиза объектъяс йылысь юӧр, кутшӧмӧс збыльмӧдӧмыс вермас веськыда либӧ косвеннӧя тӧдчыны Коми Республика мутасын гӧгӧртас вылӧ;
2) делегируйтӧ экспертъясӧс экологическӧй экспертиза объектъяслысь экология боксянь канму экспертиза нуӧдан экспертнӧй комиссияяслӧн чукӧртчылӧмъясын видзӧдысьяс пыдди участвуйтӧм вылӧ сэк, кор тайӧ объектъясыс уджалӧны Коми Республика мутасын да кор Россия Федерацияса мукӧд субъектӧн нуӧдны кӧсъян овмӧс да мукӧд удж нуӧдӧмыс вермас тӧдчыны Коми Республика мутасын гӧгӧртас вылӧ;
3) примитӧ Министерстволӧн компетенцияын Коми Республикаса экологическӧй, социальнӧй да экономическӧй условиеяслысь торъяланлунсӧ тӧд вылӧ босьтӧмӧн дінму тшупӧда объектъяслысь экологическӧй экспертиза нуӧдан юкӧнын нормативнӧй инӧда актъяс;
4) юӧртӧ олысьяслы дінму тшупӧдса объектъяслысь нуӧдны кӧсъян да нуӧдан экологическӧй экспертиза йылысь да сылӧн бӧртасъяс йылысь.
10.14.  Звер-пӧтка объектъяс да налысь олан гӧгӧртас видзан да наӧн вӧдитчан юкӧнын, а сідзжӧ кыйсян да кыйсян-вӧралан озырлун видзан юкӧнын:
1) нуӧдӧ Коми Республика мутасын канму кыйсян овмӧс реестр, кытчӧ пырӧны кыйсян-вӧралан озырлун йылысь тӧдмӧгъяс, кыйсян да кыйсян-вӧралан озырлун юкӧнын Россия Федерацияса оланпастэчаслӧн корӧмъяс серти федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи;
2) лӧсьӧдӧ да вынсьӧдӧ кыйсян-вӧралан озырлун кыйны позяна нормаяс, кутшӧмъяс серти оз урчитны кыйсян лимит, да кыйсян угоддьӧяслӧн лэдзан позянлунлысь нормаяс;
3) вынсьӧдӧ уджсикас лыддьӧг, кӧні уджалӧмыс сетӧ кыйсян огнестрельнӧй нарезнӧй ствола ӧружие ньӧбӧм вылӧ инӧд;
4) котыртӧ да збыльмӧдӧ звер-пӧтка объектъяс видзӧм да найӧс рӧдмӧдӧм, федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс кындзи, а сідзжӧ налысь олан гӧгӧртас видзӧм;
5) котыртӧ да збыльмӧдӧ кыйсян-вӧралан озырлун да налысь оланін видзӧм да наӧн вӧдитчӧм, федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи;
6) ыстӧ представлениеяс Коми Республикаса Веськӧдлан котырлы либӧ звер-пӧтка объектъясӧн да налӧн олан гӧгӧртасӧн вӧдитчӧм бӧрся федеральнӧй канму дӧзьӧр нуӧдан да наӧн вӧдитчӧмсӧ ладмӧдан юкӧнын олӧмӧ пӧртысь федеральнӧй власьт уполномочитӧм органлы налӧн компетенцияын торъя звер-пӧтка объектъясӧн вӧдитчан торъя мутасъясын да акваторияясын дзескӧдӧм, дугӧдлӧм либӧ тырвыйӧ дугӧдӧм йылысь либӧ торъя кадколастӧ вӧдитчӧм йылысь помшуӧм примитӧм могысь звер-пӧтка йылысь Россия Федерацияса оланпастэчасӧн урчитӧм уджмогъяс юклӧм серти;
7) котыртӧ звер-пӧтка объектлысь, федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс кындзи, кыйсян-вӧралан озырлунлысь лыд ладмӧдан мероприятиеяс звер-пӧтка йылысь Россия Федерацияса оланпастэчасӧн урчитӧм пӧрадокын;
8) нуӧдӧ звер-пӧтка йылысь Россия Федерацияса оланпастэчасӧн урчитӧм пӧрадокын Коми Республика мутасын звер-пӧтка объект лыд серти канму учёт, звер-пӧтка объектъяс серти канму мониторинг да канму кадастр, федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс кындзи;
9) збыльмӧдӧ Коми Республика мутасын кыйсян-вӧралан озырлун да налӧн олан гӧгӧртас серти канму мониторинг, федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи, звер-пӧтка йылысь Россия Федерацияса оланпастэчасӧн урчитӧм пӧрадокын;
10) збыльмӧдӧ звер-пӧтка объектъяс рӧдмӧдан да налысь олан гӧгӧртас бурмӧдан мераяс, мый вӧлі торкӧма ускӧттьӧӧн да мукӧд помкаӧн, федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс да налӧн олан гӧгӧртас кындзи;
11)  урчитӧ звер-пӧтка объектъяс да налысь олан гӧгӧртас видзан да наӧн вӧдитчан юкӧнын канму политика лӧсьӧдӧм да нормативнӧй инӧда ладмӧдӧм серти удж нуӧдысь федеральнӧй олӧмӧ пӧртысь власьт органкӧд сӧгласуйтӧм звер-пӧтка объектъяс кыян ыдждасӧ (лимитъяссӧ), федеральнӧй тӧдчанлуна торйӧн ёна видзан вӧр-ва мутасъясын звер-пӧтка объектъяс кындзи;
12) федеральнӧй оланпастэчасӧн урчитӧм пӧрадокын индӧ вӧралан озырлун вылӧ кыйсян лимитъяс да сора тӧлысь 31 лунӧдз сетӧ найӧс вынсьӧдны Коми Республикаса Юралысьлы;
13) нуӧдӧ звер-пӧтка объектъяс видзан да наӧн вӧдитчан юкӧнын Россия Федерациялысь войтыркостса сёрнитчӧмъяс збыльмӧдӧм вылӧ веськӧдӧм мероприятиеяс индӧм сёрнитчӧмъяс серти Россия Федерациялысь кывкутана могъяс збыльмӧдысь федеральнӧй олӧмӧ пӧртысь власьт органъяскӧд сӧгласуйтӧм пӧрадокын;
14) могмӧдӧ кыйсьӧм-вӧралӧм бӧрся видзӧдысь инспекторъясӧс эскӧданпасъясӧн да морӧсвывса пасъясӧн;
15) вештӧ кыйсьӧм-вӧралӧм бӧрся видзӧдысь инспекторъясӧс кыйсьӧм-вӧралӧм бӧрся видзӧдӧмысь;
16) нуӧдӧ прӧверка сы серти, тӧдӧ-ӧ кыйсьӧм-вӧралӧм бӧрся видзӧдысь инспекторӧ вӧзйӧм кандидатыс ас дорӧ корӧмъяссӧ.
10.15. Вӧр йитӧдъяс юкӧнын:
1) кутӧ, вӧдитчӧ, веськӧдлӧ Коми Республикаса эмбурӧ пырысь вӧр участокъясӧн;
2) лӧсьӧдӧ Коми Республикаса вӧр планлысь бала, сетӧ сійӧс видлавны Коми Республикаса Юралысьлы;
3) лӧсьӧдӧ да вынсьӧдӧ вӧр овмӧс уджаланартъяс;
4) примитӧ да видлалӧ вӧр декларацияяс;
5) лӧсьӧдӧ Коми Республика мутасын вӧрын пӧжаръяс кусӧдан своднӧй план бала, сетӧ сійӧс видлавны Коми Республикаса Юралысьлы;
6) нуӧдӧ мероприятиеяс, а сідзжӧ збыльмӧдӧ вӧр фондса муяс вылын вӧрӧн вӧдитчӧм, сійӧс видзӧм (сы лыдын пӧжарысь видзчысян мераяс збыльмӧдӧм да вӧрын пӧжаръяс кусӧдӧм серти, татчӧ оз пыр грымӧб уджъяс нуӧдӧм сы могысь, медым дзескӧдны да бырӧдны вӧрын пӧжаръяссӧ да нуӧдны мероприятиеяс вӧрын пӧжаръяс кусӧдӧм могысь искусственнӧй зэръяс вӧчӧм вылӧ), дорйӧм (вӧр видзан районъяс вылӧ юклӧм да канму лесопатологическӧй мониторинг нуӧдӧм кындзи), рӧдмӧдӧм (лесосеменнӧй районъяс вылӧ юклӧм, вӧрса быдмӧгъяслӧн кӧйдысъяслысь федеральнӧй фонд лӧсьӧдӧм да рӧдмӧдӧм серти канму мониторинг нуӧдӧм кындзи) да индӧм муяс вылын вӧр видзӧм, дорйӧм, рӧдмӧдӧм серти (сы лыдын вӧрӧн вӧдитчӧм, сійӧс видзӧм, дорйӧм да рӧдмӧдӧм вылӧ индӧм вӧр туйяс лӧсьӧдӧм да наӧн вӧдитчӧм) мероприятиеяс канму учреждениеясӧн збыльмӧдӧм серти котыртысьлысь удж;
7) нуӧдӧ Коми Республика мутасын вӧръяс серти канму вӧр реестр;
8) сетӧ юӧр Древесина учётӧ босьтан да сыкӧд сделкаяслӧн ӧтувъя канму автоматизируйтӧм юӧр сетан системаӧ;
9) урчитӧ вӧрпаркса зонаясын уджалан зонаяссӧ, вӧрпаркса зонаяслысь, турунвиж зонаяслысь площадьсӧ, сувтӧдӧ да вежӧ вӧрпаркса зонаяслысь, турунвиж зонаяслысь мудоръяссӧ, сы лыдын примитӧ вӧрпаркса да (либӧ) турунвиж зонаса мудорсӧ проектируйтӧм серти документация дасьтӧм да вынсьӧдӧм йылысь помшуӧм, Россия Федерацияса оланпастэчасӧн урчитӧм пӧрадокын; 
10) вынсьӧдӧ лесопатологическӧй видлалӧмъяслысь актъяс;
11) нуӧдӧ вӧр лӧсьӧдан уджъяс Россия Федерацияса оланпастэчаслӧн корӧмъяс серти;
12) примитӧ вӧрӧн вӧдитчысь гражданасянь, юридическӧй кывкутысьяссянь отчётъяс:
а) вӧрӧн вӧдитчӧм йылысь; 
б) вӧрсӧ пӧжарысь видзӧм йылысь; 
в) вӧр дорйӧм йылысь; 
г) вӧрсӧ няйтчӧдӧмысь да мукӧд лёк тӧдчӧмысь видзӧм йылысь; 
д) вӧр сӧвмӧдӧм да вӧр рӧдмӧдӧм йылысь;

13) индӧ коэффициент, медым урчитны рӧскодсӧ вӧр видзӧм, дорйӧм, рӧдмӧдӧм серти мероприятиеяс нуӧдӧм вылӧ, мыйӧн вӧдитчӧны вӧр пуктасъяс ньӧбан-вузалан сёрнитчӧм серти мынтысигӧн, мый кырымалӧны ичӧт да шӧр предпринимательствоса субъектъяскӧд Россия Федерацияса вӧр кодекслӧн  291 статьяса 4 юкӧн серти;
14) ыстӧ юӧр федеральнӧй олӧмӧ пӧртысь власьт органӧ, кодӧс уполномочитӧма нуӧдны вӧр участок вежавидзтӧм кӧртымалысьяслысь да вӧр пуктасъяс ньӧбысьяслысь реестр Россия Федерацияса вӧр кодекслӧн  981 статья серти;
15) нуӧдӧ древесина серти учёт, кутшӧмӧс заптісны граждана асланыс коланлун вылӧ вӧр фондса муясын меститчӧм вӧръясын, а сідзжӧ вӧръясын, кутшӧмъяс меститчӧмаӧсь Коми Республика киын кутан вӧр участокъясын, сы лыдын дінму тӧдчанлуна торйӧн ёна видзан вӧр-ва мутаслӧн муяс вылын;
16) урчитӧ вӧрпаркса турунвиж визьлысь мудоръяс, вежлалӧ вӧрпаркса турунвиж визьлысь мудоръяс, нуӧдӧ мероприятиеяс, кутшӧмъясӧс урчитӧма “Гӧгӧртас видзӧм йылысь” Федеральнӧй оланпасса 623 статьяӧн;
17) примитӧ вӧр фондса муяс мудоръясын му участокъяс сетӧмсӧ водзвыв сӧгласуйтӧм йылысь помшуӧмъяс;
18) вынсьӧдӧ вӧр фондса муяслӧн составын вӧр участокъяс серти вӧр участокъяслысь проектнӧй документация либӧ примитӧ вӧр фондса муяслӧн составын вӧр участокъяс серти вӧр участокъяслысь проектнӧй документация вынсьӧдӧмын ӧткажитӧм йылысь помшуӧм;
19)  примитӧ пыр (кад индытӧг) вӧдитчӧм вылӧ инӧд дугӧдӧм йылысь помшуӧм, кырымалӧ вӧр фондса муяслӧн мудоръясын вӧр участокъяс серти сервитутъяс урчитӧм йылысь артмӧдчӧмъяс;
20) сӧгласуйтӧ кар кытшъясса генеральнӧй планъяс, овмӧдчӧминъясса генеральнӧй планъяс, муниципальнӧй районъяс мутас серти планируйтан схема балаяс.
10.16. Лӧсьӧдӧ да сетӧ Коми Республикаса Юралысьлы, Коми Республикаса Веськӧдлан котырлы вӧр-ва объектъяс да озырлун туялан, рӧдмӧдан, наӧн вӧдитчан да найӧс видзан, гӧгӧртас видзан юкӧнын, вӧр йитӧдъяс юкӧнын Коми Республикаса оланпас балаяс да мукӧд нормативнӧй инӧда акт, сы лыдын:
1)  вӧр озырлун ыдждалӧн ӧти единицаысь мынтысян ставка да Коми Республика киын кутан вӧр участок площадьлӧн ӧти единицаысь мынтысян ставка урчитӧм серти кӧртымалӧм могысь Коми Республикаса Веськӧдлан котырлӧн нормативнӧй инӧда акт балаяс;
2) древесина ыдждалӧн ӧти единицаысь мынтысян ставка урчитӧм серти, мый заптӧны Коми Республика киын кутан муяс вылын, Коми Республикаса Веськӧдлан котырлӧн нормативнӧй инӧда акт балаяс; 
3) древесина, вӧрса сёян озырлун гражданаӧн дасьтӧм да бурдӧдчан быдмӧгъяс чукӧртӧм, асланыс могъяс вылӧ недревеснӧй вӧрса озырлун дасьтан пӧрадок да нормативъяс вынсьӧдӧм серти Коми Республикаса оланпас балаяс;
4)  асланыс могъяс вылӧ вӧр пуктасъяс ньӧбан-вузалан сёрнитчӧм серти гражданалы мынтысян ставкаяс урчитан Коми Республикаса Веськӧдлан котырлӧн нормативнӧй инӧда акт балаяс;
5) Коми Республикаса Веськӧдлан котырлӧн нормативнӧй инӧда акт балаяс, медым урчитны удж нуӧдӧм серти дзескӧдӧмъяс либӧ удж нуӧдӧмсӧ дугӧдӧм, кутшӧмлӧн лёка тӧдчӧмыс вермас вайӧдны либӧ вайӧдас Коми Республикаса Гӧрд небӧгӧ пыртӧм шоча паныдасьлысь да быран выйӧ воӧм пуяс, кустарникъяс, лианаяс, вӧрса мукӧд быдмӧг чинӧмӧдз да (либӧ) налысь гӧгӧртас лёкмӧмӧдз.
10.17.  Лӧсьӧдӧ да примитӧ Коми Республикаса вӧр-ва объектъяс да озырлун туялан, рӧдмӧдан, наӧн вӧдитчан да найӧс видзан, гӧгӧртас видзан юкӧнын, вӧр йитӧдъяс юкӧнын, шыбласъясӧн вӧдитчан юкӧнын Министерстволӧн компетенция серти нормативнӧй инӧда актъяс, сы лыдын ведомствокостса.
10.18.  Лӧсьӧдӧ да сетӧ федеральнӧй олӧмӧ пӧртысь власьт органъясӧ вӧр-ваӧн вӧдитчан да гӧгӧртас видзан юкӧнын, вӧр йитӧдъяс юкӧнын Коми Республика мутасын федеральнӧй уджтасъяс лӧсьӧдӧм да збыльмӧдӧм серти вӧзйӧмъяс.
10.19. Лӧсьӧдӧ да сетӧ Коми Республикаса экономика сӧвмӧдан министерствоӧ: 
1) Коми Республикаӧс социальнӧй да экономика боксянь сӧвмӧдан прогнозъяс лӧсьӧдӧм вылӧ вӧзйӧмъяс; 
2) Коми Республикаӧс социальнӧй да экономика боксянь сӧвмӧдан стратегия лӧсьӧдӧм вылӧ вӧзйӧмъяс.
10.20.  Лӧсьӧдӧ да сетӧ Коми Республикаса Веськӧдлан котырлы вӧр-ваӧн вӧдитчан да гӧгӧртас видзан юкӧнын оланпастэчас бурмӧдӧм серти вӧзйӧмъяс.
10.21. Лӧсьӧдӧ да примитӧ вӧр-ва объектъяс да озырлун, вӧрса озырлун рӧдмӧдан да наӧн тӧлкӧн вӧдитчан, гӧгӧртас видзан, шыбласъясӧн, сы лыдын чорыд коммунальнӧй шыбласъясӧн, вӧдитчан Коми Республикаса канму уджтасъяс, мукӧд уджтас да мероприятие, участвуйтӧ шыбласъясӧн вӧдитчан юкӧнын федеральнӧй уджтасъяс лӧсьӧдӧмын да збыльмӧдӧмын, лӧсьӧдӧ мукӧд урчитӧм удж юкӧнын Коми Республикаса канму уджтас балаяс.
10.22. Котыртӧ да нуӧдӧ Министерстволӧн уджӧ пырысь юалӧмъяс серти конференцияяс, семинаръяс, форумъяс.
10.23. Нуӧдӧ мероприятиеяс:
1) Коми Республикаса оланпастэчасӧн урчитӧм уджмогъяс серти олысьясӧс да мутасъяс виччысьтӧм лоӧмторъясысь видзан юкӧнын;
2) Министерствоын гуся юӧр ресурсъяс, сы лыдын аспас, а сідзжӧ канму гуся тӧдмӧгъяс дорйӧм серти; 
3) Министерствоын юӧр техника боксянь дорйӧм серти; 
4) Министерствоын да канму учреждениеясын пӧжарысь видзчысян мераясӧн могмӧдӧм серти; 
5) Министерствоын гражданскӧй оборона серти Коми Республикаын гражданскӧй оборона котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн; 
6) Коми Республика мутасын удж видзан юкӧнын канму политикалысь шӧр туйвизьяс збыльмӧдӧм серти компетенцияын, мый урчитӧма “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
7) Коми Республикаын терроризмлы паныд удж нуӧдысь комиссиялӧн помшуӧмъяс серти терроризмысь да экстремизмысь ӧлӧдӧм, наысь колясъяс чинтӧм серти. 
10.24. Котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь мероприятиеяс да Коми Республика мутасын терроризм идеологиялы паныд удж нуӧдан мукӧд мероприятие.
10.25. Урчитӧм пӧрадокын да Министерстволӧн компетенцияын котыртӧ да могмӧдӧ мобилизационнӧй дасьлун, мобилизация, Министерствоса уджалысьяслы, кодъяс лыддьыссьӧны запасын, воинскӧй учёт да бронируйтӧм, ладмӧдӧ да видзӧдӧ канму учреждениеясын мобилизационнӧй дасьлун бӧрся, воинскӧй учёт да бронируйтӧм серти мероприятиеяс.
10.26. Урчитӧм пӧрадокын сетӧ позянлун тӧдмасьны Министерстволӧн удж йылысь юӧрӧн.
10.27.  Примитӧ гуся юӧр видзӧм серти мераяс, кутшӧмӧс вӧр-ваӧн вӧдитчысьяс босьтісны асланыс сьӧм тшӧт весьтӧ.
10.28.  Нуӧдӧ Министерстволӧн медтӧдчана уджалан туйвизьясӧн  йӧзӧс юӧртан средствоясын тӧдмӧдан удж, паськӧдӧ пресс-релизъяс.
10.29. Урчитӧ Министерстволысь чина йӧз лыддьӧг, кодъяслӧн вермӧны лӧсьӧдны Россия Федерацияса административнӧй инӧд торкалӧмъяс йылысь кодекс серти административнӧй инӧд торкалӧмъяс йылысь сёрнигижӧдъяс.
10.30.  Видлалӧ административнӧй инӧд торкалӧмъяс йылысь делӧяс Россия Федерацияса административнӧй инӧд торкалӧмъяс йылысь оланпастэчасӧн урчитӧм случайясын да пӧрадокын.
10.31. Вӧчӧ удж:
1) Коми Республикалӧн вӧр-ва озырлунын позянлунлысь ӧтувъя юӧртан система котыртӧм да уджӧдӧм серти (вӧр-ваӧн вӧдитчан да гӧгӧртас видзан юкӧнын юӧр чукӧртӧм, видзӧм, обработайтӧм, видлалӧм, паськӧдӧм);
2) гӧгӧртас видзан да экология боксянь видзчысян юкӧнын оланпастэчас йылысь олысьяслы экологияын тӧдӧмлунъяс сетӧм серти, сы лыдын юӧр сетӧм серти.
10.32. Нуӧдӧ мероприятиеяс Коми Республикаса вӧр-ва гӧгӧртас йылысь быдвося канму доклад дасьтӧм да йӧзӧдӧм серти.
10.33. Урчитӧм пӧрадокын нуӧдӧ мероприятиеяс вӧр-ваӧн вӧдитчан да гӧгӧртас видзан юкӧнын войтыркостса да дінмукостса уджтасъяс збыльмӧдӧм серти. 
10.34. Дасьтӧ да сетӧ федеральнӧй олӧмӧ пӧртысь власьт уполномочитӧм органъясӧ вӧр-ва озырлун да объектъяс видзан да наӧн вӧдитчан, экология боксянь канму экспертиза котыртан да нуӧдан юкӧнын федеральнӧй сьӧмкудйысь сетӧм субвенцияяс видзӧм йылысь отчётъяс, Россия Федерацияса сетӧм уджмогъяс збыльмӧдӧм йылысь, урчитӧм дырйи торъя мога прогнознӧй петкӧдласъяс шедӧдӧм йылысь урчитӧм форма серти отчётносьт, Россия Федерацияса сетӧм уджмогъяс юкӧнын Коми Республикаса канму власьт органъясӧн примитӧм нормативнӧй инӧда акт экземпляръяс.
10.35. Нуӧдӧ мероприятиеяс, Коми Республикаын меставывса асвеськӧдлан органъяслы методика боксянь отсӧг сетӧм серти вӧр-ва объектъяс да озырлун туялан, рӧдмӧдан, наӧн вӧдитчан да найӧс видзан юкӧнын, вӧр-ва йитӧдъяс юкӧнын.
10.36. Нуӧдӧ сьӧмкуд чӧжӧс серти администраторлысь удж Россия Федерацияса оланпастэчас да Коми Республикаса оланпастэчас серти.
10.37. Нуӧдӧ Коми Республикаса республиканскӧй сьӧмкудлӧн сьӧмӧн вӧдитчысьлысь да сьӧм босьтысьлысь уджсӧ сійӧ сьӧм серти, мый урчитӧма Министерство, Коми Республикаса канму учреждениеяс видзӧм вылӧ да Министерстволы сетӧм удж збыльмӧдӧм вылӧ.
10.38. Нуӧдӧ Министерстволӧн удж юкӧнын да сылы сетӧм могъяс олӧмӧ пӧртӧмын Коми Республикаса канму коланлун вылӧ вузӧс, уджъяс, услугаяс ньӧбӧм серти канму заказчиклысь удж.
10.39. Коми Республикалӧн канму коланлун вылӧ вузӧс, уджъяс, услугаяс ньӧбигӧн, кӧні канму заказчикӧн лоӧ Министерство, нуӧдӧ донъяс да вузӧс номенклатура (услуга сикасъяс) серти мониторинг, индӧм закупкаяс серти прогнозируйтӧ, планируйтӧ, сьӧмкудйын урчитӧ, нуӧдӧ контрактация да администрируйтӧм оланпастэчасӧн урчитӧм пӧрадокын.
10.40. Колана ногӧн пӧртӧ олӧмӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ, кутшӧмъясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь, юалӧмъяс серти, кутшӧмъяс пырӧны Министерстволӧн удж юкӧнӧ, “Россия Федерацияса Президентлысь тшӧктӧмъяс да индӧмъяс олӧмӧ пӧртӧмсӧ котыртӧм серти мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти.
10.41. Аслас компетенцияын пӧртӧ олӧмӧ Коми Республикаса Веськӧдлан котырлӧн Виччысьтӧм лоӧмторъясысь ӧлӧдан да найӧс бырӧдан да пӧжарысь видзчысянлун могмӧдан комиссиялысь помшуӧмъяс.
10.42. Сетӧ позянлун вермытӧмъяслы мытшӧдтӧг пырны социальнӧй, инженернӧй да транспортнӧй инфраструктура объектъясӧ, сы лыдын культура наследие объектъясӧ, кутшӧмъяс пырӧны канму учреждениеяслӧн оперативнӧй веськӧдлӧм улӧ. 
10.43. Нуӧдӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
ІV. Канму услугаяс
11. Тайӧ Положениелӧн ІІ юкӧдын индӧм могъяс збыльмӧдӧм вылӧ Министерство вӧчӧ татшӧм канму услугаяс:
1) оформитӧ, канмусянь пасйӧ да сетӧ меставывса тӧдчанлуна мупытшса участокъясӧн вӧдитчӧм вылӧ лицензияяс, пыртӧ вежсьӧмъяс меставывса тӧдчанлуна мупытшса участокъясӧн вӧдитчан условиеясӧ, примитӧ меставывса тӧдчанлуна мупытшса участокъясӧн вӧдитчан инӧдъяс кадысь водз дугӧдӧм, дугӧдлӧм да дзескӧдӧм йылысь помшуӧмъяс;
2) выльысь оформитӧ меставывса тӧдчанлуна мупытшса участокъясӧн вӧдитчӧм вылӧ лицензияяс Коми Республикаса оланпастэчасӧн урчитӧм пӧрадокын да случайясын; 
3) сетӧ паськыда тӧдса мупытшса озырлун куйлӧдъяс перйӧм вылӧ горнӧй отводъяс;
4) нуӧдӧ мупытшса озырлун запасъяс, вӧдитчӧмӧ сетӧм меставывса тӧдчанлуна мупытшса участокъяс йылысь геологическӧй, экономическӧй да экологическӧй юӧр серти канму экспертиза ;
5) сӧгласуйтӧ перйӧм дырйи паськыда тӧдса мупытшса озырлун воштан нормативъяссӧ, мый технология боксянь йитчӧ примитӧм схемакӧд да куйлӧд перъян технологиякӧд, мый лоӧ унджык норматив ыдждаысь, мый вынсьӧдіс проектнӧй документацияын му пытшкӧсӧн вӧдитчысь; 
6) урчитӧ да вежӧ меставывса тӧдчанлуна мупытшса участокъяслысь мудоръяссӧ, мый сетӧма вӧдитчыны му пытшкӧс геология боксянь тӧдмалӧм вылӧ да (либӧ) мупытшса озырлун тӧдмалӧм да перйӧм вылӧ; 
7) сӧгласуйтӧ паськыда тӧдса мупытшса озырлун куйлӧдъяс туялан техническӧй проектъяс да мукӧд сикас документация меставывса тӧдчанлуна мупытшса участокъясӧн вӧдитчыны сетӧмкӧд йитчӧм уджъяс вӧчӧм вылӧ; 
8) вынсьӧдӧ ва объектъясса санитарнӧя видзан кытш да зона балаяс, мый мунӧ юан, овмӧс да бытӧвӧя ваӧн могмӧдӧм вылӧ да бурдӧдчӧм могысь, урчитӧ Коми Республика мутасын юан да овмӧс да бытӧвӧя ваӧн могмӧдан ӧшмӧсъяс санитарнӧя видзан зонаяслысь мудоръяс да режим, эм кӧ санитарнӧй нормаяслы налӧн лӧсялӧм йылысь санитарно-эпидемиологическӧй кывкӧртӧд; 
9) сетӧ федеральнӧй эмбурӧ пырысь да Коми Республика мутасын меститчӧм ва объектъяс либӧ налысь юкӧнъяс ваӧн вӧдитчан сёрнитчӧмъяс подув вылын вӧдитчӧм вылӧ, Россия Федерацияса ва оланпастэчасӧн урчитӧм случайяс кындзи; 
10) сетӧ федеральнӧй эмбурӧ пырысь да Коми Республика мутасын меститчӧм ва объектъяс либӧ налысь юкӧнъяс вӧдитчӧмӧ ва объектъяс сетӧм йылысь помшуӧмъяс подув вылын вӧдитчӧм вылӧ, Россия Федерацияса ва йылысь оланпастэчасӧ  урчитӧм случайяс кындзи;
11) сетӧ разрешение Коми Республика мутасын овмӧспытшкӧсса уджъяс нуӧдӧм вылӧ, мый йитчӧма му веркӧс тшыкӧдӧмкӧд; 
12) котыртӧ да нуӧдӧ дінму тшупӧда объектъяс серти экология боксянь канму экспертиза; 
13) сетӧ разрешениеяс лёк (няйтсьӧдысь) веществояс атмосфера сынӧдӧ стационарнӧй ӧшмӧсъясӧн лэдзӧм вылӧ атмосфера сынӧд видзан юкӧнын Россия Федерацияса оланпастэчасӧн урчитӧм пӧрадокын; 
14) сетӧ разрешениеяс вӧралӧм вылӧ, вӧралан озырлун кындзи, мый лыддьыссьӧ федеральнӧй тӧдчанлуна торйӧн ёна видзан вӧр-ва мутасъясын, а сідзжӧ кутшӧмӧс пыртӧма Россия Федерацияса Гӧрд небӧгӧ; 
15) сетӧ разрешениеяс джынвыйӧ вӧльнӧя олан условиеын да искусственнӧя лӧсьӧдӧм олан гӧгӧртасын звер-пӧтка объектъяс видзӧм да рӧдмӧдӧм вылӧ (звер-пӧтка объектъяс кындзи, кодъясӧс пыртӧма Россия Федерацияса Гӧрд небӧгӧ), федеральнӧй тӧдчанлуна торйӧн ёна видзан вӧр-ва мутасъясын джынвыйӧ вӧльнӧя олан условиеын да искусственнӧя лӧсьӧдӧм олан гӧгӧртасын звер-пӧтка объектъясӧс видзӧм да рӧдмӧдӧм вылӧ разрешениеяс кындзи; 
16) сетӧ разрешениеяс джынвыйӧ вӧльнӧя олан условиеын да искусственнӧя лӧсьӧдӧм олан гӧгӧртасын вӧралан озырлун видзӧм да рӧдмӧдӧм вылӧ (вӧралан озырлун кындзи, кутшӧмъясӧс пыртӧма Россия Федерацияса Гӧрд небӧгӧ), федеральнӧй тӧдчанлуна торйӧн ёна видзан вӧр-ва мутасъясын джынвыйӧ вӧльнӧя олан условиеын да искусственнӧя лӧсьӧдӧм олан гӧгӧртасын вӧралан озырлун видзӧм да рӧдмӧдӧм вылӧ разрешениеяс кындзи; 
17) сетӧ ӧтувъя федеральнӧй образеца вӧралан билетъяс; 
18) киритӧ ӧтувъя федеральнӧй образеца вӧралан билетъяс; 
19) сетӧ разрешение звер-пӧтка объектъясӧн вӧдитчӧм вылӧ, федеральнӧй тӧдчанлуна торйӧн ёна видзан мутасъясын объектъяс кындзи, а сідзжӧ Россия Федерацияса Гӧрд небӧгӧ пыртӧм звер-пӧтка объектъяс кындзи;
20) кырымалӧ вӧралан овмӧс нуӧдан артмӧдчӧмъяс, сы лыдын примитӧ вӧралан овмӧс нуӧдан артмӧдчӧм кырымалан инӧд вылӧ аукцион нуӧдӧм йылысь помшуӧм, котыртӧ аукцион да нуӧдӧ сійӧс; 
21) сӧгласуйтӧ Коми Республикаса Веськӧдлан котырӧн урчитӧм пӧрадокын мусир да мусир прӧдукт куйлӧдъяс корсьысь, перйысь, нуысь, переработайтысь да видзысь организацияяслысь мусир да мусир продукт киссьӧмысь ӧлӧдан да бырӧдан планъяс; 
22) сетӧ стрӧитчӧм вылӧ разрешениеяс сэк, кор стрӧитӧны, выльмӧдӧны капитальнӧя стрӧитан объект, мый кӧсйӧны стрӧитны, выльмӧдны дінму тӧдчанлуна торйӧн ёна видзан вӧр-ва мутасъясын; 
23) нуӧдӧ вӧрӧн вӧдитчан балаяс серти канму экспертиза; 
24) сетӧ канму вӧр реестрысь выписка; 
25) сетӧ вӧр участок сеттӧг вӧр фондса муяс вылын му пытшкӧс геология боксянь тӧдмалӧм серти уджъяс нуӧдӧм вылӧ разрешениеяс; 
26) сетӧ вӧр фондса муяс вылын вӧр участокъяс пыр (кадколаст индытӧг) вӧдитчӧм вылӧ; 
27) сетӧ вӧр фондса муяс вылын вӧр участокъяс дон мынтытӧг вӧдитчӧмӧ; 
28) сетӧ кӧртымӧ вӧр фондса муяс вылын вӧр участокъяс; 
29) кырымалӧ вӧр пуктасъяс ньӧбӧм-вузалӧм вылӧ сёрнитчӧмъяс (сы лыдын котыртӧ да нуӧдӧ лӧсялана аукционъяс); 
30) сетӧ кӧртымӧ вӧр участокъяс, медым нуӧдны удж вӧралан овмӧс юкӧнын вӧралан овмӧс нуӧдан артмӧдчӧмъяс серти; 
31) лӧсьӧдӧ шыбласъяс артмӧм серти нормативъяс да найӧс меститӧм вылӧ лимитъяс юридическӧй кывкутысьлӧн да асшӧр уджалысьяслӧн (ичӧт да шӧр предпринимательство субъектъяс кындзи) овмӧс нуӧдан да мукӧд сикас удж нуӧдӧм серти, кор артмӧ шыбласыс объектъяс вылын, кӧні нуӧдӧны экология боксянь дінмусянь канму дӧзьӧр; 
32) сувтӧдӧ канму учёт вылӧ объектъяс, кодъяс лёка тӧдчӧны гӧгӧртас вылӧ да кӧні колӧ нуӧдны дінмуын экология боксянь канму дӧзьӧр;
33)  сетӧ Министерстволӧн архивса документъяс серти гражданалӧн да юридическӧй кывкутысьяслӧн корӧм серти архивнӧй справкаяс, архивнӧй копияяс, архивнӧй выпискаяс.
V. Министерстволӧн инӧдъяс
12. Канму удж олӧмӧ пӧртӧм, урчитӧм удж юкӧнын канму услугаяс сетӧм могысь Министерство вермӧ: 
1) корны да босьтны Коми Республикаса канму органъяссянь, Коми Республикаын меставывса асвеськӧдлан органъяссянь, организацияяссянь, гражданасянь юӧр, кутшӧм колӧ Министерстволӧн компетенцияӧ пырысь юалӧмъяс серти помшуӧмъяс примитӧм вылӧ;
2) Министерстволӧн уджӧ пырысь юалӧмъяс разьӧм могысь урчитӧм пӧрадокын корны наукаса да мукӧд организацияӧс, учёнӧйясӧс да специалистъясӧс; 
3) урчитӧм пӧрадокын ветлыны Коми Республика мутасын меститчӧм да уджалысь организацияясӧ ассьыныс уджмогъяс збыльмӧдӧм вылӧ;
4) корны экспертъясӧс, экспертнӧй организацияясӧс нуӧдны дінмусянь канму контроль (дӧзьӧр) серти мероприятиеяс; 
5) шыӧдчыны ёрдӧ, медым корны урчитӧм ногӧн дзескӧдны, сувтӧдлыны да (либӧ) дугӧдны овмӧс нуӧдан да мукӧд сикас удж, мый збыльмӧдӧны гӧгӧртас видзан юкӧнын оланпастэчас торкалӧмӧн; 
6) сетны гӧгӧртаслы лёктор вӧчӧмсӧ бергӧдӧм йылысь искъяс, мый артмис гӧгӧртас видзан юкӧнын оланпастэчас торкалӧм вӧсна; 
7) мӧдӧдны Коми Республика мутасын вӧр йитӧдъяс юкӧнын оланпастэчас торкалӧмъяс йылысь материалъяс лӧсялана канму власьт органъясӧ, урчитӧм пӧрадокын аслас компетенцияын сетны ёрдъясӧ искъяс; 
8) экономика боксянь донъявны, кыдзи тӧдчӧ гӧгӧртас вылӧ овмӧс нуӧдан да мукӧд сикас удж, экология боксянь паспортизируйтны мутас; 
9) ньӧбны да вӧдитчыны служебнӧй оружиеӧн, а сідзжӧ асьтӧ дорйӧм могысь служебнӧй гражданскӧй оружиеӧн да вӧралан огнестрельнӧй оружиеӧн оружие йылысь Россия Федерацияса оланпастэчас серти;
10) котыртны кооординируйтан, сӧвещайтчан да экспертнӧй органъяс (сӧветъяс, комиссияяс, уджалан группаяс, коллегияяс) Министерстволӧн уджӧ пырысь юалӧмъяс серти; 
11) нуӧдны устнӧй да гижӧмӧн консультацияяс, сӧвещаниеяс, уджалан группаяслысь заседаниеяс Коми Республикаын меставывса асвеськӧдлан органъяслӧн участвуйтӧмӧн Министерстволӧн уджӧ пырысь юалӧмъяс серти; 
12) урчитӧм пӧрадокын лӧсьӧдны ведомствоса наградаяс да отличие пасъяс, сетны найӧс гырысь вермӧмъясысь гражданалы да юридическӧй кывкутысьяслы урчитӧм удж юкӧнъясын. 
VІ. Министерстволысь удж котыртӧм
13. Министерствоӧн юрнуӧдӧ Коми Республикаса вӧр-ва озырлун да гӧгӧртас видзан министр (водзӧ – министр), кодӧс индӧ чинӧ Коми Республикаса Веськӧдлан котырӧн Юрнуӧдысьлӧн вӧзйӧм серти Коми Республикаса Юралысь федеральнӧй олӧмӧ пӧртысь власьт лӧсялана органкӧд сёрнитчӧмӧн, коді лӧсьӧдӧ канму политика да нормативнӧй инӧда ладмӧдӧ вӧралан да вӧралан озырлун видзан юкӧн, да мездӧ чинысь Коми Республикаса Юралысь.
14. Министр аслас уджмогъяс серти:
1) ӧткӧн юрнуӧдӧ Министерстволӧн уджӧн, сӧмын ачыс кывкутӧ Министерство водзӧ пуктӧм могъяс олӧмӧ пӧртӧмысь да ассьыс удж вӧчӧмысь; 
2) юклӧ кывкутана могъяссӧ министрӧс вежысьяс костын; 
3) юклӧ кывкутана могъяссӧ да урчитӧ Министерствоса тэчас юкӧдувъяслӧн юрнуӧдысьяслысь кывкутӧмсӧ;
4) вынсьӧдӧ Министерстволысь тэчас да штатнӧй расписание вынсьӧдӧм уджысь мынтысян фонд да уджалысьяслӧн медпозяна штатнӧй лыд серти, а сідзжӧ Министерстволӧн тэчас юкӧдувъяс йылысь положениеяс, чина уджаланартъяс да Министерствоса уджалысьяслысь чина инструкцияяс; 
5) урчитӧм пӧрадокын индӧ чинӧ да мездӧ чинысь Министерствоысь да сылӧн мутас органъясысь уджалысьясӧс, Коми Республикаса канму учреждениеясысь юрнуӧдысьясӧс, кодъяс серти учредитысьлысь уджсӧ да уджмогъяссӧ вӧчӧ Министерство, кырымалӧ, вежӧ да дугӧдӧ накӧд уджалан сёрнитчӧмъяссӧ оланпастэчас серти; 
6) канму служба йылысь Россия Федерацияса оланпастэчас да Коми Республикаса оланпастэчас серти разьӧ юалӧмъяс, кутшӧмъяс йитчӧмаӧсь Министерствоын канму служба нуӧмкӧд; 
7) вынсьӧдӧ Министерство видзӧм вылӧ сьӧмкуд смета сійӧ сьӧм серти, мыйта урчитӧма Коми Республикаса республиканскӧй сьӧмкудйын; 
8) оланпастэчас серти вӧдитчӧ сьӧмӧн вынсьӧдӧм ассигнованиеяс  серти, мыйта урчитӧма Министерстволы Коми Республикаса республиканскӧй сьӧмкудйын лӧсялана финансӧвӧй во вылӧ, а сідзжӧ Министерстволы сетӧм эмбурӧн; 
9) эсканпастӧг петкӧдлӧ Министерствоӧс Коми Республикаса олӧмӧ пӧртысь власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд да организацияяскӧд йитӧдын, ёрдын, сетӧ эсканпасъяс, урчитӧм пӧрадокын восьтӧ банкъясын Министерстволысь тшӧтъяс, вӧчӧ сделкаяс да оланпастэчасӧн урчитӧм мукӧд юридическӧй удж; 
10) лэдзӧ Министерстволӧн компетенцияӧ пырысь юалӧмъяс серти тшӧктӧдъяс; 
11) разьӧ юалӧмъяс Министерствоса уджалысьясӧс ошкан мераяс да дисциплинарнӧя мыждан мераяс йылысь, вӧзйӧ сетны Министерствоса медбур уджалысьяслы канму наградаяс; 
12) вӧзйӧ Министерстволӧн уджкӧд йитчысь да Коми Республика мутасын уджалысь организацияясса уджалысьяслы сетны Россия Федерацияса канму наградаяс, Коми Республикаса канму наградаяс, сетӧ Министерстволысь почёт грамотаяс да министрлысь аттьӧалӧмъяс; 
13) збыльмӧдӧ мукӧд уджмог федеральнӧй оланпастэчас да Коми Республикаса оланпастэчас серти.
15. Министрлӧн эмӧсь вежысьяс, кодъясӧс чинӧ индӧны да чинысь мездӧны Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын. 
Министрӧс вежысьяс уджалӧны эсканпастӧг Министерство нимсянь министрӧн урчитӧм инӧдъяс да кывкутана могъяс серти. 
Кор министрыс недыр кад абу, сылысь могъяссӧ олӧмӧ пӧртӧ министрӧс медводдза вежысь, а сэк, кор абу министрӧс медводдза вежысь - министрлӧн помшуӧм серти министрӧс вежысь.
Кор министрлӧн чиныс прӧст, министрлысь кывкутана могъяс збыльмӧдӧм йылысь помшуӧм примитӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти. 
16. Министерстволысь медпозяна штат лыдсӧ урчитӧ Коми Республикаса Веськӧдлан котыр. 
17. Министерстволӧн тэчас юкӧдувъясӧн лоӧны комитетъяс, веськӧдланінъяс, юкӧнъяс да секторъяс уджын татшӧм подув туйвизьяс серти: 
1) му пытшкӧсӧн вӧдитчӧм серти; 
2) экологическӧй экспертиза, ва да му йитӧдъяс серти; 
3) гӧгӧртас видзӧм серти; 
4) звер-пӧтка объектъяс да налысь олан гӧгӧртас видзӧм да наӧн вӧдитчӧм, вӧралӧм да вӧралан озырлун видзӧм серти; 
5) вӧр-ваӧн вӧдитчӧм да гӧгӧртас видзӧм бӧрся канму контроль (дӧзьӧр) серти;
6) вӧр рӧдмӧдӧмсӧ котыртӧм да вӧрса муясӧн вӧдитчӧм серти; 
7) канму вӧр реестр нуӧдӧм да вӧръясӧн вӧдитчӧмсӧ котыртӧм серти; 
8) федеральнӧй канму вӧр дӧзьӧр (вӧр видзӧм), вӧръясын пӧжарысь видзан федеральнӧй канму дӧзьӧр да вӧр видзӧм да дорйӧм серти;
9) канму служба да кадръяс серти; 
10)  котыртан удж да контроль серти;
11) сьӧм овмӧс да экономика удж серти;
12) инӧда удж серти; 
13) мобилизационнӧй, режимнӧй да административнӧй удж серти;
Министерстволысь тэчассӧ Россия Федерацияса торъя уджмогъяс вӧчӧм серти, кутшӧмъясӧс сетӧма Россия Федерацияса субъектъяслӧн канму власьт органъяслы экология боксянь канму экспертиза, вӧралӧм да вӧралан озырлун видзан юкӧнын, вынсьӧдӧ Коми Республикаса Юралысь экология боксянь канму экспертиза, вӧралӧм да вӧралан озырлун видзан юкӧнын лӧсялана уполномочитӧм федеральнӧй олӧмӧ пӧртысь власьт органъяскӧд сӧгласуйтӧмӧн. 
18. Министерстволӧн чина йӧз лыдӧ, кодъясӧс уполномочитӧма оланпастэчас серти нуӧдны канму контроль (дӧзьӧр), пырӧны министр, министрӧс медводдза вежысь, министрӧс вежысь, Министерстволӧн тэчас юкӧдувъясса юрнуӧдысьяс да юрнуӧдысьӧс вежысьяс, а сідзжӧ Министерствоса канму гражданскӧй мукӧд служащӧй, кодъяс вежӧны Коми Республикалӧн канму гражданскӧй службаса нуӧдысь да старшӧй группаясысь “специалистъяс” категория чинъяс. 
19. Министерстволысь пытшкӧс уджсӧ урчитӧны Министерстволӧн Уджаланартӧн. 
 Коми Республикаса вӧр-ва озырлун 
да гӧгӧртас видзан министерство 
йылысь положение дорӧ
СОДТӦД
Коми Республикаса 
вӧр-ва озырлун да гӧгӧртас видзан министерстволысь мутас органъяс меститан
СХЕМА
	Д/в№ 
	Мутас органлӧн тырвыйӧ ним
	Мутас органлӧн дженьдӧдӧм ним
	Коми Республикалӧн административно-территориальнӧй юкӧн, кӧні мутас орган нуӧдӧ удж

	1
	2
	3
	4

	1.
	Изьва районса вӧр-ва гӧгӧртас видзан комитет
	Изьваса ГВК
	Изьва район

	2.
	Княжпогост районса вӧр-ва гӧгӧртас видзан комитет
	Княжпогостса ГВК
	Княжпогост район

	3.
	Койгорт районса вӧр-ва гӧгӧртас видзан комитет
	Койгортса ГВК
	Койгорт район

	4.
	Кӧрткерӧс районса вӧр-ва гӧгӧртас видзан комитет
	Кӧрткерӧсса ГВК
	Кӧрткерӧс район

	5.
	Луздор районса вӧр-ва гӧгӧртас видзан комитет
	Луздорса ГВК
	Луздор район

	6.
	Сыктывдін районса вӧр-ва гӧгӧртас видзан комитет
	Сыктывдінса ГВК
	Сыктывдін район

	7.
	Сыктыв районса вӧр-ва гӧгӧртас видзан комитет
	Сыктывса ГВК
	Сыктыв район

	8.
	Мылдін районса вӧр-ва гӧгӧртас видзан комитет
	Мылдінса ГВК
	Мылдін район

	9.
	Удора районса вӧр-ва гӧгӧртас видзан комитет
	Удораса ГВК
	Удора район

	10.
	Емдін районса вӧр-ва гӧгӧртас видзан комитет
	Емдінса ГВК
	Емдін район

	11.
	Кулӧмдін районса вӧр-ва гӧгӧртас видзан комитет
	Кулӧмдінса ГВК
	Кулӧмдін район

	12.
	Чилимдін районса вӧр-ва гӧгӧртас видзан комитет
	Чилимдінса ГВК
	Чилимдін район

	13.
	Воркута карса вӧр-ва гӧгӧртас видзан комитет
	Воркутаса ГВК
	республика тӧдчанлуна Воркута кар сы ув мутасӧн 

	14.
	Вуктыл карса вӧр-ва гӧгӧртас видзан комитет
	Вуктылса ГВК
	республика тӧдчанлуна Вуктыл кар сы ув мутасӧн 

	15.
	Инта карса вӧр-ва гӧгӧртас видзан комитет
	Интаса ГВК
	республика тӧдчанлуна Инта кар сы ув мутасӧн 

	16.
	Печора карса вӧр-ва гӧгӧртас видзан комитет
	Печораса ГВК
	республика тӧдчанлуна  Печора кар сы ув мутасӧн 

	17.
	Сосногорск карса вӧр-ва гӧгӧртас видзан комитет
	Сосногорскса ГВК
	республика тӧдчанлуна Сосногорск кар сы ув мутасӧн 

	18.
	Усинск карса вӧр-ва гӧгӧртас видзан комитет
	Усинскса ГВК
	республика тӧдчанлуна Усинск кар сы ув мутасӧн 

	19.
	Ухта карса вӧр-ва гӧгӧртас видзан комитет
	Ухтаса КООС
	республика тӧдчанлуна Ухта кар сы ув мутасӧн 


Коми Республикаса Веськӧдлан котырлӧн 
2017 во моз тӧлысь 24 лунся 452 №-а шуӧм дорӧ
 2 № СОДТӦД
Коми Республикаса Веськӧдлан котырлӧн ӧткымын помшуӧмӧ пыртӧм
ВЕЖСЬӦМЪЯС
1. “Коми Республикаса ӧткымын канму учреждениелысь ним вежӧм йылысь” Коми Республикаса Веськӧдлан котырлӧн 2007 во сора тӧлысь 26 лунся 157 №-а шуӧмлӧн 2 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса вӧр-ва озырлун да гӧгӧртас видзан министерство” кывъясӧн.
2. “Вӧр сотчӧмысь видзан Коми дінму шӧрин” Коми Республикаса канму сьӧмкуд учреждениелысь сикассӧ вежӧмӧн  “Вӧр сотчӧмысь видзан Коми дінму шӧрин” Коми Республикаса канму асшӧрлуна учреждение лӧсьӧдӧм йылысь” Коми Республикаса Веськӧдлан котырлӧн 2011 во сора тӧлысь 4 лунся 292 №-а шуӧмлӧн 3 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса вӧр-ва озырлун да гӧгӧртас видзан министерство” кывъясӧн.
3. “Коми Республикаса канму учреждениеяслӧн (лесничествояслӧн) уджкӧд йитчӧм ӧткымын юалӧм йылысь” Коми Республикаса Веськӧдлан котырлӧн 2012 во урасьӧм тӧлысь 24 лунся 69 №-а шуӧмлӧн 2 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса вӧр-ва озырлун да гӧгӧртас видзан министерство” кывъясӧн.
4. “Асыввыв Европаса тундраяс туялан да видзан республиканскӧй экологическӧй шӧрин» Коми Республикаса канму сьӧмкуд учреждениелы выль ним сетӧм йылысь” Коми Республикаса Веськӧдлан котырлӧн 2012 во ода-кора тӧлысь 25 лунся 208 №-а шуӧмлӧн 2 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса вӧр-ва озырлун да гӧгӧртас видзан министерство” кывъясӧн.
5. “Вӧралан дӧзьӧр да контроль” Коми Республикаса канму казённӧй учреждение котыртӧм йылысь” Коми Республикаса Веськӧдлан котырлӧн 2015 во тӧвшӧр тӧлысь 26 лунся 15 №-а шуӧмлӧн 2 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса вӧр-ва озырлун да гӧгӧртас видзан министерство” кывъясӧн.
6. “Коми Республикаса вӧр-ва озырлун да гӧгӧртас видзӧм серти юӧр сетан мутас фонд” Коми Республикаса канму сьӧмкуд учреждение йылысь” Коми Республикаса Веськӧдлан котырлӧн 2011 во йирым тӧлысь 12 лунся 459 №-а шуӧмлӧн 3 пунктын “, тайӧ шуӧмлӧн 2 пункт кындзи, мый вынсялӧ 2012 вося тӧвшӧр тӧлысь 1 лунсянь” кывъяс киритны.
